ՏԵՂԵԿԱՆՔ
           «Հայաստանի Հանրա​պե​տու​թյան  կառավարության 2003 թվականի մայիսի 22-ի N 641-Ն որո​​շման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ  անշարժ գույքի կադաստրի պետական կոմիտեի 15.05.2014թ. թիվ 2942-14 գրություն
	Ի պատասխան Ձեր 13.05.2014թ. N 01/16/2439-14 գրության՝ Հայաստանի Հանրապետության կառավարության 2014 թվականի հունվարի 9-ի N 10-Ն որոշմամբ հաստատված Հայաստանի Հանրապետության կառավարության 2014 թվականի գործունեության ծրագրի միջոցառումների ցանկի 3.3 կետի վերաբերյալ, հայտնում ենք, որ ներկայումս քննարկման փուլում են գտնվում «Անշարժ գույքի հարկի մասին» և «Փոխադրամիջոցների գույքահարկի մասին» Հայաստանի Հանրապետության օրենքների նախագծերը և հաշվի առնելով այն հանգամանքը, որ նշված օրենքների ընդունումից հետո պետք է ընդունվեն համապատասխան նոր գերատեսչական նորմատիվ իրավական ակտեր՝ ուժը կորցրած ճանաչելով Հայաստանի Հանրապետության կառավարության 2003 թվականի մայիսի 22-ի «Գույքահարկով հարկվող օբյեկտ համարվող շենքերի և շինությւնների ու դրանց գնահատությունների, ինչպես նաև փոխադրամիջոցների վերաբերյալ տեղեկությունների ներկայացման կարգը սահմանելու մասին» N 641 և Հայաստանի Հանրապետության կառավարության 2007 թվականի ապրիլի 19-ի «Հողի սեփականատերերի և պետական սեփականություն հանդիսացող հողի անհատույց (մշտական) օգտագործողների հողերի վերաբերյալ տեղեկությունները ներկայացնելու կարգը հաստատելու մասին» N 465-Ն որոշումները, հետևաբար  ներկայացված «Հայաստանի Հանրապետության կառավարության 2003 թվականի մայիսի 22-ի N 641» և «Հայաստանի Հանրապետության կառավարության 2007 թվականի ապրիլի 19-ի  N 465-Ն» որոշումներում փոփոխություններ և լրացումներ կատարելու անհրաժեշտություն չկա:
ՀՀ ԿԱ  անշարժ գույքի կադաստրի պետական կոմիտեի նախագահի

Ժամանակավոր  պաշտոնակ՝                  Ա. Մուսայան

	Դիտողությունները և առաջարկությունները չեն ընդունվել: 
	Փոփոխություններ չեն կատարվել:

	ՀՀ ԿԱ ոստիկանության 23.05.2014թ.  թիվ 24/1057 գրություն

	Դիտողությունները և առաջարկությունները չեն ընդունվել:
	Փոփոխություններ չեն կատարվել:

	ՀՀ ֆինանսների նախարարության 23.05.2014թ. թիվ 4/6.2-4/7820-14  գրություն
	Ս.թ. մայիսի 19-ի Ձեր թիվ 01/16/2547-14 գրությամբ ներկայացված՝ Հայաստանի Հան​րա​պետության կառավարության 2003 թվականի մայիսի 22-ի թիվ 641-Ն որոշման մեջ փոփո​խու​թյուններ և լրացումներ կատարելու մասին և Հայաստանի Հանրապետության կառա​վա​րու​թյան 2007 թվականի ապրիլի 19-ի թիվ 465-Ն որոշման մեջ փոփոխություններ և լրա​ցում​ներ կատարելու մասին ՀՀ կառավարության որոշումների նախագծերի վերաբերյալ հայտնում ենք հետևյալը:

ՀՀ կառավարության կողմից հավանություն է արժանացել և սահմանված կարգով ՀՀ Ազգային Ժողովի քննարկմանն է ներկայացվել Անշարժ գույքի հարկի մասին, Փոխադ​րա​մի​ջոց​ների գույքահարկի մասին և մի շարք հարակից օրենքներում համապատասխան փոփո​խու​թյուններ և լրացումներ նախատեսող օրենսդրական նախագծերի փաթեթը: Նախատեսվում է, որ նշյալ նախագծերի փաթեթով առաջարկվող օրենսդրական փոփոխությունները կիրառ​վելու են 2015 թվականի հունվարի 1-ից:

Հաշվի առնելով այն, որ վերոնշյալ օրենքների կիրարկումն ապահովելու նպատակով պետք է ընդունվեն մի շարք նոր ենթաօրենսդրական ակտեր, որոնցով, մասնավորապես, պետք է կար​​գավորվեն նաև գույքահարկով հարկվող օբյեկտների պետական գրան​ցում (հաշ​վա​ռում) իրա​​կանացնող լիազոր մարմինների կողմից համապատասխան տեղեկությունները հաշ​վառող մար​միններին ներկայացնելու հետ կապված հարաբերությունները` կարծում ենք, որ ներկա փուլում Հայաս​տանի Հան​րա​պետության կառավարության 2003 թվականի մայիսի 22-ի թիվ 641-Ն և Հայաս​​տանի Հանրապետության կառա​վա​րու​թյան 2007 թվականի ապրիլի 19-ի թիվ 465-Ն որո​​շում​նե​րում առաջարկվող փոփոխությունները և լրացումները կատարելու անհրա​ժեշ​տու​թյունը բացա​կայում է:

Միաժամանակ, հաշվի առնելով այն հանգամանքը, որ ՀՀ Ազգային Ժողովի քննարկ​մանը ներկայացված` Անշարժ գույքի հարկի մասին ՀՀ օրենքի նախագծի 19-րդ հոդվածի 3-րդ մասի համաձայն, 2015 թվականի անշարժ գույքի հարկի հաշվարկման նպատակով անշարժ գույքի կադաստր վարող լիազոր մարմինը անշարժ գույքի հարկով հարկվող օբյեկտ համարվող անշարժ գույքի (ըստ հողամասերի և (կամ) դրանց համապատասխան բարելավումների) ու դրանց գնա​հա​տու​թյունների վերաբերյալ տեղեկությունները պետք է ՀՀ կառավարության կող​մից սահմանված կարգով հարկ վճարողներին հաշվառող մարմիններին ներկայացնի մինչև 2014 թվականի հոկտեմբերի 1-ը (առանց որի անշարժ գույքի միասնական հարկի համակարգը 2015 թվականի հունվարի 1-ից կիրառելը հնարավոր չի լինի)` կարծում ենք, որ անհրաժեշտ է համա​​​պա​տաս​խան միջոցներ ձեռնարկել Անշարժ գույքի հարկի մասին ՀՀ օրենքի կիրա​ռու​թյունն ապա​հո​վող` ՀՀ կառավարության համապատասխան որոշման նախագծի մշակման և ընդուն​ման ուղղու​թյամբ:
ՀՀ ֆինանսների նախարարի առաջին տեղակալ՝               Պավել Սաֆարյան
	Դիտողությունները և առաջարկությունները չեն ընդունվել::
	Փոփոխություններ չեն կատարվել:

	Երևանի քաղաքապետի 23.05.2014թ. թիվ 01/7-30133z գրություն

	Դիտողություններ և առաջարկություններ չի եղել:
	Փոփոխություններ չեն կատարվել:

	ՀՀ արդարադատության  նախարարության 05.06.2014թ. թիվ 01/3747-14  գրություն
	Կից ներկայացնում ենք «Հայաստանի Հանրապետության կառավարության 2007 թվականի ապրիլի 19-ի N 465-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2003 թվականի մայիսի 22-ի N 641-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
              ՀՀ արդարադատության նախարար                                       Հ. Մանուկյան 

            ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2007 թվականի ապրիլի 19-ի N 465-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2003 թվականի մայիսի 22-ի N 641-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերի վերաբերյալ

1. Որոշումների նախագծերը (այսուհետ՝ նախագիծ) համապատասխանում են Հայաստանի Հանրապետության Սահմանադրությանը:


2. Նախագծերը համապատասխանում են հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծերում իրավական այլ ակտերի նորմերի անհարկի կրկնություններ առկա չեն:

4. ՀՀ կառավարության կողմից հավանության է արժանացել և սահմանված կարգով 

ՀՀ Ազգային Ժողովի քննարկմանն է ներկայացվել «Անշարժ գույքի հարկի մասին», «Փոխադրամիջոցների գույքահարկի մասին» և մի շարք հարակից օրենքներում համապատասխան փոփոխություններ և լրացումներ նախատեսող օրենսդրական նախագծերի փաթեթը: Այդ առումով գտնում ենք, որ անհրաժեշտ է լրացուցիչ քննարկել ՀՀ կառավարության 2007 թվականի ապրիլի 19-ի N 465-Ն և 2003 թվականի մայիսի 22-ի N 641-Ն որոշումներում փոփոխություններ և լրացումներ կատարելու անհրաժեշտությունը, քանի որ վերոհիշյալ նախագծերի փաթեթով նախատեսվում է առաջարկվող օրենսդրական փոփոխությունները կիրառել 2015 թվականի հունվարի 1-ից, իսկ ՀՀ կառավարության հիշյալ որոշումները նախատեսվում է ուժը կորցրած ճանաչել:

5. Նախագծերում անհրաժեշտ բոլոր հարցերը կարգավորված են: 
6. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝

1) նախագծերի վերնագրերից, ինչպես նաև նախագծերի 1-ին կետից «և լրացումներ» բառերն անհրաժեշտ է հանել, քանի որ կատարվող փոփոխությունները ներկայացված են նոր խմբագրությամբ շարադրված հավելվածների տեսքով: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 70-րդ հոդվածի պահանջները:

2) Նախագծերի նախաբանում անհրաժեշտ է հղում կատարել այն իրավական ակտերին, որոնցով ՀՀ կառավարությունը լիազորվել է ընդունելու 2007 թվականի ապրիլի 19-ի N 465-Ն և 2003 թվականի մայիսի 22-ի N 641-Ն որոշումները, ինչպես նաև ՀՀ կառավարության 2014 թվականի հունվարի 9-ի «ՀՀ կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» N 10-Ն  որոշմամբ հաստատված ծրագրի 3-րդ կետին, քանի որ նախագծերի ընդունումը բխում է հիշյալ որոշման պահանջներից:

8. Նախագծերն անհրաժեշտ է համապատասխանեցնել սույն եզրակացության 4-րդ և  7-րդ կետերին:

         Իրավական ակտերի փորձաքննության գործակալության պետ              Կ. Խտրյան                      
	Եզրակացության 7-րդ կետի դիտողություններն ընդունվել են: 
4-րդ կետի վերաբերյալ ՀՀ ՏԿՆ նախարարությունն ակնկալում է ՀՀ կառավարության դիրքորոշումը:
	7-րդ կետի վերաբերյալ փոփոխությունները կատարվել են; 



ՀՀ տարածքային կառավարման նախարարություն






